
OLA!
Dende que abriu as súas portas A TRASTENDA DOS 
CONTOS foi creando un amplo catálogo de ofertas e 
produtos no que o conto, a narración oral e a animación á 
lectura son os ingredientes principais.

Desta volta presentamos todas as nosas propostas organizadas 
nun microcatálogo no que recollemos un pequeno 
compendio de espectáculos, actividades e obradoiros.

Neste documento atoparás unha traxectoria que nace no 
2004, composta de estradas percorridas e espazos cheos de 
público ávido de historias. Todos os espectáculos recollidos 
nestas páxinas foron xa estreados con moi boa acollida.

Neles atoparás música, risas, emocións, sorpresas, sustos... e 
por suposto milleiros de personaxes cos que iremos a outros 
mundos, outros tempos e outras realidades.



A TRASTENDA DOS CONTOS

SOBRE 
A TRASTENDA
Acabas de entrar na TRASTENDA DOS CONTOS un lugar 
onde a  NARRACIÓN ORAL o asulaga todo. Un espazo onde 
a palabra contada se  cociña en forno de leña e se leva á 
mesa baixo todo tipo de presentacións: Escrita, en lingua de 
signos, en obradoiros, con música tradicional,... e por suposto, 
contada a lume lento de lareira.

 A partires dos contos, das lendas, dos feitos históricos, das 
tradicións, das cantigas, dos xogos, ... o narrador galego 
CAXOTO crea espazos e momentos para deixarse levar a 
outros tempos, a outras xentes,... a outras vidas.

CAXOTO

SOBRE CAXOTO
Felipe Díaz (Caxoto) é a persoa que se atopa tralo mostrador 
da Trastenda. Dende sempre ligado ó espazo escénico 
Caxoto entra en contacto no 2004 coa oralidade na editorial 
Kalandraka que durante 4 meses o leva por colexios e 
Bibliotecas de toda a xeografía galega.

A partires de aí realiza cursos de narración oral con algunhas 
das figuras máis relevantes da narración oral como Paula 
Carballeira, Celso Sanmartín, Cándido Pazó, Campanari, 
Martha Escudero...

Como narrador Caxoto Contacontos percorreu varias veces 
toda a xeografía galega e participou nalgúns dos festivais 
máis importantes de narración da península: Maratón de 
contos de Guadalajara (Seción Inauditos), Senda del Cuento 
(Toledo), Festival EVA - En Veu Alta (Cataluña), Festival 
Atlántica (Compostela), Falando a Boca Chea (A Coruña), 
Festival das Núbebes (Pontevedra)...

VIVINDO DO CONTO

VIVINDO 
DO CONTO
Público adulto:
Despois de todos estes anos de traballo e formación a 
narración de Caxoto defínese hoxe en día como intensa, 
emocional, retórica, chea de xiros  e case sempre cómica 
cando non bufonesca. Un transitar entre as emocións, os 
ritmos, os tonos, os tempos, ... nos que o conto e o contar son 
todo un.  No seu repertorio como en botica un pouco de todo: 
tradición oral, historias de vida, feitos históricos, contos de 
creación propia e algo de conto literario.

VIVINDO DO CONTO

VIVINDO 
DO CONTO
Público familiar:
Caxoto conta para crianzas de ti a ti, sen falsas voces 
nin temas tabú. O seu contar é un diálogo co público, un 
espazo onde non parar de xogar. Se a iso lle sumamos  
unha imaxinación desbordante e a súa capacidade de 
improvisación temos como resultado un espectáculo no que 
cada función serve de excusa para sairse do guión.
 
Emocións, fantasía, valores, tradición, algún que outro susto, 
música,... e moitas moitas risas... eses son os ingredientes 
dos contos na Trastenda dos Contos.

PRODUTOS

PRODUTOS
Lingua de signos: No 2016 baixo o paraugas do Festival 
Atlántica (Compostela) nace o primeiro espectáculo en 
lingua de signos e lingua oral na que as dúas linguas 
conviven enteiramente por igual:  “Unhas lentes como as 
do avó”. Actualmente na Trastenda dos contos seguimos a 
desenvolver novos contidos nesta dirección.

Formación: Dende fai xa ben anos Caxoto ofrece cursos 
para iniciación e formación no eido da narración oral. 
Nestas formacións  comparte a súa visión, ferramentas e 
algún que outro truquiño para mellorar o noso contar ante un 
público cautivado.

Dinamización de roteiros históricos: A experiencia de 
Caxoto como narrador oral xunto coa súa formación no eido 
do ocio e do tempo libre, fan que Caxoto dispoña dun bo 
arsenal de recursos para a dinamización de eventos con 
público: roteiros, galas, entrega de premios, ... Todo sempre 
dende o bo humor e a interacción directa co público.

ÍNDICE DE ESPECTÁCULOS

ÍNDICE
ADULTO E ADOLESCENTE
	 ∙	Don Carnal
	 ∙	De aló de onde eu veño
	 ∙	Micromachista eu???

EDUCACIÓN EN VALORES
	 ∙	Contos vellos, novos finais   
      (Igualdade)
 ∙	Planeta LGTBIQ 
     (Diversidade sexual)
 ∙	Unhas lentes coma as do avó
     (Lingua de signos e oral)
	 ∙	Miña terra, meu lar
     (Contos ambientais)
 ∙	Un corazón a flor de pel
     (Xestión das emocións)

TRADICIÓN GALEGA
	 ∙	Contos de medo que deixan durmir
	 ∙	Unha presada de castañas
	 ∙	Unha noite no muíño

PARA BEBÉS
	 ∙	Levántate Xan!
	 ∙	O berce das verbas 

DÍA DO LIBRO
	 ∙	Cervantes vs Shakespeare

DÍA DAS LETRAS GALEGAS
	 ∙	Carteiro en bicicleta

CONTOS NA RÚA
	 ∙	Contos a pé de rúa
	 ∙	Contos para escoitar 
     mentras bailamos un vals

CONTOS DO NADAL
	 ∙	O Apalpador
	 ∙	Un paxe real en apuros

GALERÍA
	 ∙	Imaxes dos espectáculos

Fai click nos números das páxinas para 
ir directamente ós espectáculos ou 
fai click no logo para voltar ó Índice.!

ADULTO E ADOLESCENTE
	 ∙	Don Carnal
	 ∙	De aló de onde eu veño
	 ∙	Micromachista eu???



DON CARNAL

NOVIDADE!

Adulto e adolescente

DON CARNAL
70 minutos - Contos desvergoñados

Botaba en falta Caxoto unha función de contos máis 
irreverente para público adulto; lonxe de lareiras, colos 
de avoa e contos de meigas. Un espazo do contar para non 
andarse coas correccións políticas, para aqueles contos que 
quedan relegados ás últimas horas da noite e ás compañías 
pouco recomendables… os contos de Don Carnal.
 
Neste espectáculo deixámonos posuír polo espíritu 
cabareteiro dos anteriores tolos anos 20 para librarnos, aínda 
que só sexa por un anaquiño, das ataduras e padecementos 
do noso día a día.
 
Como un demo sobre os nosos hombreiros Caxoto 
levaranos da man co seu contar cara a outros tempos onde 
se conxugaba mellor conceptos como luxuria, blasfemia, 
esmorga… unha viaxe da que non querremos voltar!

DE ALÓ DE ONDE EU VEÑO...Adulto e adolescente

DE ALÓ DE ONDE 
EU VEÑO...
60-70 minutos

“Eu non minto… todo o que eu vos conto é verdade” Esta é 
unha frase que Caxoto repite moito nas súas funcións e o 
certo é que nunca ninguén puido demostrar o contrario.
 
Para que unha persoa narradora conte sempre dende a 
verdade ten que forzosamente contar de si mesmo. E neste 
espectáculo iso é precisamente o que fai Caxoto: Contarnos 
quen é, de onde ven, das xeografías, das orixes, dos 
referentes, dos camiños escollidos e dos camiños rexeitados, 
das herdanzas, das tradicións,… unha viaxe ás raíces coa 
mirada retranqueira de quen xa comeza a estar un 
pouco de volta de todo… sen faltar á verdade.

11

MICROMACHISTA EU???Adulto e adolescente

MICROMACHISTA 
EU???
50-60 minutos - Charla/contos arredor da igualdade

Certa vez falando de igualdade para un grupo de persoas 
adultas un home indignado foise da xuntanza preguntándolle 
ao mundo unha e outra vez sen dar creto “micromachista 
eu?”… Esa é a reacción normal que temos cando alguén 
nos insinúa que podemos estar tendo unha actitude ou 
comportamento sexista. Poucas veces a persoa que se 
indigna sabe realmente identificar cales son estas actitudes 
ou comportamentos machistas.
 
Nesta función Caxoto relátanos dende a súa comicidade 
habitual, a súa experiencia como narrador oral á hora 
de traballar a igualdade de xénero dende o escenario.

12

EDUCACIÓN EN VALORES
	 ∙	Contos vellos, novos finais   
      (Igualdade)
 ∙	Planeta LGTBIQ 
     (Diversidade sexual)
 ∙	Unhas lentes coma as do avó
     (Lingua de signos e oral)
	 ∙	Miña terra, meu lar
     (Contos ambientais)
 ∙	Un corazón a flor de pel
     (Xestión das emocións)



CONTOS VELLOS, NOVOS FINAISEducación en Valores

CONTOS VELLOS, 
NOVOS FINAIS
Contos de igualdade
50 minutos - Público familiar

Dende que Caxoto comezou a contar contos alá polo 2005, 
a educación en valores en xeral e a igualdade de xénero 
en concreto, foi sempre un eixe transversal na elección do 
seu repertorio. Ese repertorio foi medrando e hoxe en día 
Caxoto	conta	cun	amplo	abano	de	historias	e	reflexións	
arredor da igualdade entre homes e mulleres: 
Os estereotipos, a coeducación, os tipos de violencia, 
a diversidade sexual ... Un cartel que agocha tres 
espectáculos segundo a temática que se queira tratar: 
- Diagnosticando a igualdade (Médico): igualdade laboral.
- Moito que limpar! (Mozo da limpeza): estereotipos na literatura.
- Coas mans na masa (Cociñeiro): coeducación,   
iiicorresponsabilidade e conciliación familiar.

14

PLANETA LGTBIQEducación en Valores

PLANETA LGTBIQ
Diversidade Afectivo-Sexual 
50/60 minutos - Público familiar 

O Planeta M’BURRO é (como o nome ben di) moi aburrido. 
Alí todo é monótono, todo o mundo viste igual, as comidas 
saben todas ao mesmo, as familias teñen sempre os mesmos 
compoñentes, …
 
Cando un M’burrido ven de expedición intergaláctica ó 
noso Planeta Terra, observa que aquí nos gusta moito a 
diversidade, … e o máis curioso, as familias non son todas 
idénticas: Hai familias cunha nai e un pai, familias con dúas 
nais, con dous pais, familias monoparentais, …
 
O que nun comezo lle parece ao estrano ET desorden e 
caos acaba convertíndose en riqueza cultural e sensación 
de fresca liberdade que lle leva a reprantexarse todo o que 
sempre deu por feito.

15

UNHAS LENTES COMO AS DO AVÓEducación en Valores

UNHAS LENTES 
COMO AS DO AVÓ
Lingua de signos - Lingua oral
50/60 minutos - Público familiar - 2 actores

A primeira vez que Laura veu a dúas persoas falar en lingua 
de signos pasoulle o mesmo que a todos… non entendía 
nada!. Pero aquela idea de falar coas mans gustoulle moito 
así que aquela tarde, despois de facer os deberes, saíu ao 
xardín para imaxinar un mundo onde as persoas falasen coas 
mans.
 
Neste espectáculo a lingua de signos e a lingua oral 
conviven por igual no escenario. Un espectáculo para 
persoas xordas e ouvintes. Un espectáculo integrador 
cheo de fantasía, maxia e humor.

16

MIÑA TERRA, MEU LAREducación en Valores

MIÑA TERRA,
MEU LAR
Contos ambientais
50 minutos - Público familiar

Un barrendeiro (ou como el prefire que lle digan mozo 
da limpeza) que pasa polo escenario aproveita que o 
espectáculo aínda non vai comezar para esixir que se deixe 
de tirar cousas ó chan. Está farto de recoller chicles, papeis, 
pano dos mocos e avoas en bo estado de uso. Farto de que 
ninguén recicle o lixo. Farto de pisar cacas de can!. 
A partir deste comezo un pouco excéntrico o seu discorrer 
escénico irá virando cara un tono máis amable dende o que 
a través de contos, dinámicas e cantigas sensibilizar en 
contidos relativos ao coidado ambiental.
Un espectáculo lúdico pero tamén didáctico no que 
aprender a coidar o noso planeta como se fose a nosa 
casa... o noso lar.

17

UN CORAZÓN A FLOR DE PELEducación en Valores

UN CORAZÓN 
A FLOR DE PEL
Xestión das emocións
50/60 minutos - Público familiar

Dende unha perspectiva lúdica e escénica neste espectáculo 
abordamos a educación para a saúde cunha función arredor 
da xestión emocional.

Un doutor experto no corazón falaranos da intelixencia 
emocional a partires das emocións que conviven dentro do 
noso peito. Falaremos sobre a importancia de identificalas, 
coñecelas e dominalas para acadar un corazón ben amoblado.

Unha sesión médica moi tola que nos conta cousas moi 
sensatas para unha mellor xestión da saúde emocional.

18

TRADICIÓN GALEGA
	 ∙	Contos de medo que deixan durmir
	 ∙	Unha presada de castañas
	 ∙	Unha noite no muíño



CONTOS DE MEDO QUE DEIXAN DURMIRTradición galega

CONTOS DE MEDO 
QUE DEIXAN DURMIR
Samaín
50/60 minutos - Público familiar

Galicia somos unha potencia na creación de contos do 
paranormal. Para iso soubemos dotarnos dun amplo 
elenco de sinistras personaxes que percorren pola noite os 
nosos camiños: A Santa Compaña, a Morte, o Sacaúntos, 
o Lobisome, os tronantes, as mouras, … Neste espectáculo 
achegámonos á nosa esencia máis escura para poñerlle 
un chisco de luz e achegala as nenas e nenos de todas as 
idades sen que iso lles quite o sono.
 
Un espectáculo para rirse do medo e deixarse levar ao 
embruxamento das antigas lareiras e gozar dos contos 
de medo … que deixan durmir.

UNHA PRESADA DE CASTAÑASTradición galega

UNHA PRESADA 
DE CASTAÑAS
Magosto
50/60 minutos - Público familiar

Dende o tempo dos Celtas, coa chegada do outono, os nosos 
antepasados apuraban o remate da tempada de colleitas 
e as familias preparábanse para as longas e frías noites do 
inverno. Pero se en Galicia hai unha tradición é que nunca se 
remata un choio sen celebralo por todo o alto. 
Nese momento as despensas rebosaban cereal, mel, 
viño, carne curada da matanza, … e por suposto 
castañas … xa temos os ingredientes necesarios para un 
bo magosto.
 
Enriba do escenario Caxoto iranos contando de todas estas 
cousas mentres fai un zoncho; o colar de castañas que cando 
era neno lle facía a súa avoa para levar á escola.

UNHA NOITE NO MUÍÑOTradición galega

UNHA NOITE
NO MUÍÑO
Seráns, ruadas, foliadas, muiñadas... 
50/60 minutos - Público familiar

Se unha tradición temos clara na nosa cultura é que non se 
remata ningún gran traballo sen celebralo por todo o alto. 
As vendimas, os fiandóns, a colleitas e sementes, a malla, ir 
ao muíño moer, … eran todos traballos que conxugaban ao 
remate da xornada baile, música e festa rachada.
 
Neste espectáculo Caxoto fai un percorrido por esas 
tradicións, cóntannos como se adivertían as nosas 
avoas e avós e converte o escenario nun local de baile 
improvisado onde escoitaremos de muiñeiras, agarrados, 
pasodobres, … ao son dos nosos instrumentos: gaita, 
pandeireta, acordeón, … e quen sabe? … cun pouco de sorte 
incluso aprendemos a bailar unha sinxela muiñeira.

22

PARA BEBÉS
	 ∙	Levántate Xan!
	 ∙	O berce das verbas



LEVÁNTATE XAN!Para bebés 24

LEVÁNTATE XAN!
35 minutos - De 8 meses a 4 anos

É noite na granxa de Xan. Soa un espertador. Como todas as 
mañás o galo érguese antes de que saia o sol, sube ao alto 
do tellado e disponse a cantar dándolle permiso ao Sol para 
que apareza destrás das montañas. Pero ese día algo sae 
mal. O galo non ten forzas para cantar; e se o galo non canta 
todo o mundo sabe que o sol non se levanta… Non será que 
Xan se esqueceu de darlle a cea aos animais antes de ir para 
a cama a noite anterior?
 
Unha función chea de animais, pequenas historias e 
cantigas para recrear o día a día na granxa de Xan.

O BERCE DAS VERBASPara bebés 25

O BERCE DAS 
VERBAS
35 minutos - De 1 a 4 anos

Tódalas noites a avoa Sara subía á habitación do 
seu neto máis cativo, sentaba na súa cama e facía 
dúas cousas. Primeiro contáballe un conto e despois 
cantáballe unha cantiga. Cos primeiro compases daquela 
cantiga o seu neto máis cativo Caxoto quedaba durmido 
coma un tronco cada noite.
 
Con este espectáculo, Caxoto recolle estas lembranzas 
de entre as brumas da memoria e tenta recompoñer as 
sensacións, as emocións, a fantasía, a maxia dos primeiros 
pasos, dos primeiros contos,… nunha función para nenas e 
nenos de 1 a 4 anos.

DÍA DO LIBRO
	 ∙	Cervantes vs Shakespeare



CERVANTES VS SHAKESPEAREDía do libro

CERVANTES VS 
SHAKESPEARE
50/60 minutos - Público familiar

Estes dous autores son os pilares da literatura tal e como hoxe 
a coñecemos. Comparten a súa paixón polas letras, o pertencer 
a unha época chea de luces, …e por desgracia comparten 
tamén a data da súa morte. Na súa homenaxe escolleuse esa 
data para celebrar o Día do Libro.
 
A partires destes dous autores Caxoto achegaranos 
a esta época tan interesante na que o ser humano se 
decide a coñecer e entender o mundo no que vivimos. 
Unha viaxe chea de aventuras, emocións, descubrimentos, 
personaxes fascinantes… Unha viaxe no tempo para coñecer 
quen somos e de onde vimos.

27

DÍA DAS LETRAS GALEGAS
	 ∙	Carteiro en bicicleta



CARTEIRO EN BICICLETADía das Letras Galegas

CARTEIRO 
EN BICICLETA
50/60 minutos - Público familiar

Neste espectáculo Caxoto convértese nun peculiar carteiro 
que nos falará do seu xogo favorito: Soñar cos ollos abertos. 
Soñando cos ollos abertos pódese viaxar a mundos lonxanos 
ós que non se pode chegar doutra maneira.

Da súa man viaxaremos ó Mundo de Papel. Nel chove 
confeti, a roupa está feita de papel, as árbores teñen follas 
DinA4 e en vez de froita dan libros! 

Neste mundo as rúas teñen nomes de escritoras e 
escritores galegos. Desta maneira pasearemos por 
cada unha das súas rúas na compaña dalgúns dos seus 
textos máis coñecidos.

CONTOS NA RÚA

	 ∙	Contos a pé de rúa
	 ∙	Contos para escoitar mentras
     bailamos un vals



CONTOS A PÉ DE RÚAContos na rúa

CONTOS 
A PÉ DE RÚA
50/60 minutos - Público familiar

De todos os espectáculos de contos que Caxoto nos 
trae este é o que mellor se adapta a espazos exteriores 
(prazas, parques, campeiros, …)
 
Nel un barrendeiro fai unha entrada inesperada e ante un 
público expectante decídese a contar algún dos contos que 
le mentres limpa nas bibliotecas e os colexios municipais. 
Algunhas veces contos de medo, outras contos cheos de 
fantasía, contos tradicionais, … todo misturado con xogos, 
cantigas, … un plan perfecto para escoitar sentados co cu no 
chan e os pés coma os indios.

CONTOS PARA ESCOITAR MENTRAS BAILAMOS UN VALSContos na rúa

CONTOS PARA 
ESCOITAR MENTRAS 
BAILAMOS UN VALS
50/60 minutos - Público familiar

“Sabela era una nena á que lle encantaba a música. Tanto 
que pasaba o día cantando, bailando, asubiando… Un día a 
súa nai dille: E por que non aprendes a tocar un instrumento 
musical? A Sabela aquilo pareceulle unha boa idea e púxose 
a pensar que instrumento quería tocar… pero eran tantos!…”
 

Baixo esta premisa asistiremos á viaxe fantástica que Sabela 
fai por varios instrumentos ata ir a dar co seu instrumento 
favorito (gaita, acordeón, xilófono, pandeireta, …).

Un espectáculo dan man do “Gran Director de Orquestra” 
Caxoto cheo de fantasía e da nosa música.

CONTOS DO NADAL
	 ∙	O Apalpador
	 ∙	Un paxe real en apuros



O APALPADOR CONTA CON VÓSContos do Nadal

O APALPADOR 
CONTA CON VÓS
50/60 minutos - Público familiar

O Apalpador é unha personaxe mitolóxica da tradición 
galega que estivo a piques de desaparecer pero do que 
aínda quedan algunhas testemuñas na zona do Caurel 
e os Ancares. Conta a tradición que é un xigante, que foi 
carboeiro, que apaña castañas e talla xoguetes en anacos de 
madeira que atopa nos seus paseos polos montes.
 
Neste espectáculo recibimos a súa visita para que nos 
conte quen é, cal é a súa orixe, a que se adica no seu día 
a día … e o que é máis importante que consellos temos que 
seguir para que cando nos visite nos deixe unha presada de 
castañas e algún dos agasallos que el mesmo fai en madeira. 
Unha personaxe entrañable que nos fará pasar unha hora 
chea de maxia.

UN PAXE REAL EN APUROSContos do Nadal

UN PAXE REAL
EN APUROS
50 minutos - Público familiar

“Un Paxe Real en Apuros” tráenos a visita dun dos axudantes 
das súas maxestades os Reis Magos. Está un pouco alterado 
porque está pasando por unha das épocas máis complicadas 
do ano xa que nestes días non hai descanso: Envolver 
agasallos, mirar quen se portou ben ou mal, ler todas as cartas, 
o atracón de traballo da noite de Reis… Por todo isto o paxe 
está ó borde do colapso quedándose durmido en calquera 
esquina e cos nervios a flor de pel.
 
Unha vez que se tranquilice o Paxe Real falaranos do que 
hai que facer na noite de reis, que deixarlles de comer, a 
importancia de non deixar un monopatín no chan, … e por 
suposto de non esquecerse facer pis antes de ir para a cama.

GALERÍA
 

	 ∙	Galería

GRAZAS!

http://atrastendadoscontos.com
http://www.instagram.com/caxoto_/
http://www.facebook.com/caxoto.kativo

